
				এই পাতাটির মুদ্রণ সংশোধন করা প্রয়োজন। 
VO)
গভীর মনোযোগের সঙ্গে দু-চার মিনিট এ-ও ফাইল দেখার বিরাম দিয়ে দিয়ে ঘোষাল তাদের সঙ্গে সাময়িক ভাবে আলাপ চালিয়ে যায়, ভৈরবের খবরাখবর জিজ্ঞাসা করে, প্রতিমার কাছে জোড়াগড়ের ভগ্নস্তাপের বিবরণ ও ইতিহাস শোনে, ভারতের প্রাচীন সভ্যতা সম্পর্কে নিজের মত শোনায়, কাজের কথায় আসে না। কার্লটন একবার ঘরে এসে দাড়িয়ে দাড়িয়ে এক মিনিট তার সঙ্গে কথা বলে যায়, একনজরের বেশি তাকায় না পাকাদের দিকে । এমনি তার আশ্চৰ্য্য সংযম | অথবা ? পাকা ভাবে। ঘোষাল তাদের চা খাওয়ায়, চায়ের সঙ্গে লোচন ময়রার বিখ্যাত সন্দেশ। চায়ের সঙ্গে সন্দেশ ছাড়া মানাবে কেন ?
দেওয়ালের নীচের দিকটা আলকাতরা রঙ, মাথার ওপরে নিশ্চল পাখা, মেঝের মাঝখানে ভারি মোট সরকারী টেবিল চেয়ার ছাড়া এতবড় ঘরটাতে শুধু রুক্ষ শূন্যতার গাম্ভীৰ্য্য-দেওয়ালে ক্যালেণ্ডার পর্য্যন্ত ঝোলানো নেই। জানাল দিয়ে চোখে পড়ে কম্পাউণ্ডের সদর গেটে পাহারায় ও সশস্ত্ৰ সিপাহীর কোমর থেকে ওপরের অংশটা, রাস্তার ওপারে উচু দেয়াল ঘেরা মেটে লাল রঙের জেলের বাড়ীর ওপরের দিকটা । কি রকম চেহারা জেলের ভেতরটার ? সাইকেলে, পায়ে হেঁটে কত শত বার জেলটার সামনে দিয়ে যাতায়াত করেছে। কিন্তু ভেতরে কি আছে দেখবার সাধ তো কখনো পাকার হয় নি ।
নলিনী চুপচাপ বসিয়ে রেখেছিল দু’ঘণ্টা, এখানেও ঘণ্টাখানেক কাটল। কি বিশ্ৰী শান্ত শিষ্ট ভদ্রভাবে এরকম প্ৰতীক্ষা করা। জেলটার পেছনে সূৰ্য্য
আড়ালে পড়েছে।
আমাদের ধরেছেন কেন ?
আমি ঠিক জানি না। আমি আজ মোটে এসেছি।
BBD DBB g BBD DBDBDS BBDBD DS DDBD DDBBBD DBD কলকাতা থেকে কাল ভোরে স্পেশাল ট্রেনের আবির্ভাব তাদের অজানা নয়।
প্ৰতিমা সবিনয়ে বলে, আমি একটু ইয়েতে যাব।

